
Nýggjársrøða Løgmans 2018 

 

Førleikamál 

• At skilja, hvørji mál løgmaður, tað er samgongan, heldur hava 

størstan týdning í tíðini, sum kemur 

• At duga á at skyna, hvussu politiskar ella ópolitiskar røður kunnu 

verða brúktar at fremja boðskapin hjá einum politiskum flokki ella 

samgongu 

• At megna at greina partar av einari røðu og at kanna háttalagið, ið 

brúkt verður 

   

Søga 

Vanligt er, at gamlaárskvøld heldur løgmaður nýggjársrøðu. Alt síðan 

útvarp og seinni sjónvarp varð uppfunnið og tikið í brúk, hevur verið 

vanligt, at ríkisleiðarar tala til fólkið. Eisini drotningin heldur 

nýggjársrøðu.  

Fólk eru spent at hoyra, hvat løgmaður hevur at siga, og hvussu hann fer 

at miðla sín politiska boðskap beint nú. 

Nýggjársrøðan verður send í Kringvarpinum, og vanligt er, at politikarar 

og serfrøðingar sleppa at gera sínar viðmerkingar í útvarpinum nakað 

eftir. Á Facebook er vanligt at fólk viðmerkja røðuna beinanvegin. 

Men hvat halda tit um røðuna? 

 

Uppgáva (tvey og tvey saman) 

• Var røðan, sum tit væntaðu? 

• Er løgmaður persónligur ella flokspolitiskur? 

• Hvør er vinkulin, og nær kemur "eg" fyri fyrstu ferð í røðuni? 

• hvat er reyði tráðurin í røðuni 

• Siterar løgmaður nakran persón? 

•  Eftirmetir hann 2018? Sigur hann, hvørjar ætlanirnar eru fyri 2019? 

Ella ger hann okkurt heilt annað? 

• Hevur løgmaður ein boðskap? Um so er, hvør er boðskapurin? 

• Hvussu miðlar løgmaður boðskapin? Tosar hann til lurtarans álit, 

skil ella kenslur? 

• Er tað lætt at síggja, hvørjum politiskum flokki løgmaður er partur 

av? Nevn dømi, um tit halda at so er. 



• Hvussu er pallurin hjá løgmanni? Hvar er hann? Hvílur hann í 

støðuni, so hon kenst natúrlig? Lesur hann upp, ella dugir hann 

tekstin uttanat? Hvussu brúkar hann hendurnar? Hvønn týdning 

hevur ljósið? Er nakað flagg á borðinum? 

 

 

 


